
Аннотация: Ушбу мақолада ўқувчиларнинг сифатли таълим олиши ўз 

навбатида ўқитувчининг касбий маҳоратига боғлиқ. Мақолада таълим тарбия 

жараёнида алоҳида ўрин тутган ҳамда ҳозирги замон ўқитувчиси эгаллаши 

керак бўлган касбий компитентлик, педагогнинг маҳорати ҳақида сўз 

юритилган. 

Калит сўзлар: Компитентлик, касбий маҳорат, аутокомпитентлик, 

экстремал касбий компитентлик,  Дарс бериш маҳорати, Тарбиялаш маҳорати. 

Кириш. Таълим тарбия тизимининг умумий мақсади жамиятимизга тенг 

ҳуқуқли демокатик давлат талабларига жавоб бера оладиган масъулятли 

баркамол жамият аъзоларини табиялаб беришдан иборатдир. 

Ўзбекистон Республикасининг “Таълим тўғрисида” ги Қонуни бугунги кунда 

педагогларнинг таълим бериш самарадорлигини ошириш ва амалга ошириши 

керак бўлган бир қатор талаблар қойди. Улар қуйидагиларни ташкил этиши 

лозим: 

1.Дарс бериш маҳорати 

2.Тарбиялаш маҳорати 

3.Ўқув-тарбиявий жараёнларда инсонпарварлик тамойилларига ёндашувни 

таъминлайдиган шахсий сифатлар 

4.Таълим олувчиларнинг билимларини холисона назорат қилиш ва баҳолаш 

маҳорати 

Касбий фаолият жараёнида замонавий ўқитувчиларнинг педагогик 

компитентлигини ривожлантириш орқали шахс ҳаётига ҳамда унинг ижтимоий 

ривожланишига маълум бир даражада таъсир кўрсатиши мумкин. Замонавий 

жамиятда таълим-тарбия тизимини ривожлантришнинг бош гўяси – шахснинг 

турли ҳил соҳаларда мақсадли мустақил фаолияти асосида унинг интеллектуал 

ва ахлоқий- маънавий ривожланишидир. Замонавий ўқитувчининг касбий 

компитентлигини ривожлантиришдан аввал ушбу тушунчанинг асл моҳиятини, 

шундан сўнг эса уни такомиллаштириш ёълларини билиш лозим. 

Илмий адабиётларда компитенция сўзига қуйидагича таъриф берилади: 

Компетенция (лотинча Cомпетентио дан Cомпето-га эришаман, учрашаман, мос 

келаман) - бу мутахассиснинг маълум даражадаги касбий муаммоларни ҳал 

қилишдаги шахсий билиш қобилиятидир. Шунингдек, компитенция деганда 

маълум бир ташкилот, компания ходимларининг (ёки айрим ходимлар 

гуруҳининг) шахсий, касбий ва ҳоказо фазилатларига расмий равишда 

тавсифланган талаблар тушунилади. 

Касбий компитентлик – мутахасис томонидан касбий фаолиятни ошириш 

учун керак бўлган билимларнинг, кўникма ва малакаларнинг эгалланиши ва 

уларни ўз фаолияти давомида муносиб қўллай олишидир. Ўқитувчи албатта, 

алоҳида билим кўникмаларни эгаллаши билан бирга, маълум бир мустақил 

ёъналиш бойича билимлар ва ҳаракатларни ўзлаштирилишини назарда 

тутади.Демак, касбий компитентлик педагогдан мутахасислик билимларини 

бойитиб бориш, янги ахборотларни кузатиб уларни қўллай 

билиш,изланувчанлик ва янги билимларни қайта ишлаб ўз фаолиятига қўллай 

олиш маҳоратини ҳам талаб этади. 

К. Ангеловски ўқитувчининг касбий компетенцияси тузилишини педагогик 

маҳорат орқали аниқлайди 

Педагогик маҳорат бу ерда тўрт гуруҳга ажратилади: 

1. Таълимнинг объектив жараёни мазмунини аниқ педагогик вазифаларга 

"таржима қилиш" қобилияти: шахс ва жамоани ўрганиш, шу асосда янги билим 

ва дизайнни фаол ўзлаштиришга тайёрлигини аниқлаш, жамоани 

ривожлантириш ва алоҳида талабалар; таълим, тарбия ва ривожлантириш 

вазифалари комплексини аниқлаш, уларни конкретлаштириш ва устун вазифани 

белгилаш. 

2. Мантиқан тугалланган педагогик тизимни қуриш ва ёълга қўйиш 

қобилияти: ўқув вазифаларини комплекс режалаштириш; уни ташкил этиш 

шакллари, усуллари ва воситаларини асосли танлаш. 

3. Таълимнинг таркибий қисмлари ва омиллари ўртасидаги муносабатларни 

аниқлаш ва ўрнатиш, уларни амалда қўллаш қобилияти: зарур шароитларни 

яратиш (моддий, ахлоқий, психологик, ташкилий ва бошқалар); талаба шахсини 

фаоллаштириш, унинг фаолиятини ривожлантириш; 

4. Педагогик фаолият натижаларини қайд этиш ва баҳолаш қобилияти: ўқув 

жараёни ва ўқитувчи фаолияти натижаларини интроспекция қилиш ва таҳлил 

қилиш; доминант ва бўйсунувчи вазифаларнинг янги тўпламини белгилаш. 

Ўзбекистонда ўқитвчининг касбий компитентлиги ва унингўзига хос жиҳатлари 

тоғрисида бир қатор тадқиқот ишлари олиб борилган. Б.Назарова олиб броган 

тадқиқотларга кўра касбий компитентлик қуйидаги таркибий асослардан 

ташкил топади: 

• Махсус ёки касбий компитентлик (касбий фаолиятни юқори даражада 

ташкил этиш). 

• Ижтимоий компитентлик ( касбий фаолиятни ҳамкорликда ташкил этиш, 

ижтимоий масъуллик). 

• Аутокомпитентлик (ўзини ижтимоий-касбий ривожлантира олиш). 

• Экстремал касбий компитентлик (кутилмаган вазиятларда ишлай олиш). 

Юқоридаги тадқиқот натижаларини умумлаштириб айтганда мутахассис 

таълмни ташкил этиш жараёнида юқори даражада билимга эга бўлиши, ўзини 

устида ишлаб ривожлантира олиши ва ҳар қандай кутилмаган ҳолатларда 

улардан чиқиш ёълини билиши зарур экан. 

Демак ўқитувчи, шахс ва унинг ижтимоийлашув жараёнида муҳим ўрин 

тутувчи, мураккаб инсон қиёфасига эга бўлган, касбий сифатларни ўзида 

мужассам этган, шахсдир.Ижтимоий ҳаётнинг барча соҳаларида эришилган 

ютуқланинг замирида ўтиувчи ва унинг меҳнати ётади. Ўқитувчининг таълим 

жараёнига педагогик, психологик ёндашуви, билимларни пуҳта даражада 

ўзлаштирганлиги, мулоқот жараёнида ўзини тута билиш қобиляти ва турли 

вазиятлардан чиқа олиш қобилятига эга бўлиши керак. 

Хулоса ўрнида шуни айтиш мумкинки, ҳар томонлама етук интеллектуал 

ривожланган, ижтимоий сифатлар билан тарбияланган, миллий ва маънавий 

қадриятларга садоқатли, янгича фикрлайдиган, ўз шахсий ва фуқаролик 

позициясига эга, миллий мафкуранинг барча сифатларини ўзида 

мужассамлаштирган баркамол шахсни тарбиялаш долзарб вазифалардан 

биридир. 

